MEMORIA DAS ACTIVIDADES DO E.D.L.G.

CURSO 2013 – 2014

CPI Atios – Valdoviño.


DATOS.
Proxecto: “Fomento do uso do galego”.
Inicio do proxecto:  setembro de 2013.
Aulas implicadas: todas as aulas do centro.
Alumnado participante: a totalidade o alumnado do centro.
Profesorado participante: a totalidade do profesorado do     centro.
Número de libros dixitais: ------



INTRODUCIÓN.
O proxecto “Fomento do uso do galego” ten como obxectivo principal potenciar e normalizar a utilización da nosa lingua no contorno educativo. Para acadalo compre deseñar, planificar e levar a bo término actividades moi diversas facendo especial fincapé na utilización das novas tecnoloxías. 

OBXECTIVOS.
A finalidade última é chegar a coñecer  e poder utilizar a lingua galega no contorno lingüístico de toda a Comunidade Educativa, dentro e fóra do recinto escolar, creando un clima positivo de participación do alumnado, do profesorado, das familias e de posibles entidades colaboradoras, transmitindo unha imaxe innovadora e moderna do Centro. 

Outro dos obxectivos importantes é contribuír á eliminación de prexuízos ou trabas lingüísticas e prestixiar o galego como lingua vehicular coa  finalidade de poder utilizalo como instrumento indispensable da nosa cultura. 

Investigar e promover novas alternativas á formación tradicional de ensino é o que  pretendemos coa realización do presente proxecto. 
Con tal finalidade organizamos todas as actividades presentadas no plan de actuación do EDLG para o presente curso escolar 2013 – 2014.
ORGANIZACIÓN E DESENVOLVEMENTO DO PROXECTO.
Actividades realizadas no primeiro trimestre:
Realizáronse todas as programadas no documento do proxecto para o presente trimestre agás “Hai unha nova para ti” que empezará no 2º. 
Unha das actividades posta en marcha no primeiro trimestre foi o Concurso e degustación de “Receitas da miña aldea”.

Os obxectivos a acadar foron os seguintes:

• Recuperar e difundir as receitas propias das aldeas das nosas parroquias do Concello de Valdoviño.

• Degustar pratos que forman parte dos nosos antergos e dalos a coñecer á Comunidade Educativa, ás AAVV das parroquias e ao exalumnado.

• Disfrutar da realización dun traballo en colaboración coas familias organizadas por parroquias, cos compañeir@s e co persoal do Comedor Escolar.

• Deseñar unha publicación que recolla as receitas e as diferentes actividades realizadas ao longo do ano polas familias, AAVV e veciñanza das distintas parroquias no proxecto “Eu son de aldea”.
• Utilizar o galego como lingua vehicular da publicación.

Esta actividade estivo dirixida a todada a Comunidade Educativa e a súa temporalización foi de todo o curso escolar. A degustación das receitas realizouse ao longo dos meses do ano xa que foron introducidas nos menús do comedor escolar no momento en que foi posible.

O orzamento da publicación tivo un custo de 474,30 €. 

Actividades realizadas no segundo trimestre:
Realizáronse todas as programadas no documento do proxecto para o 2º trimestre e púxose en marcha a que quedaba pendente do 1º trimestre “Hai unha nova para ti” .

Actividades realizadas no terceiro trimestre:
Realizáronse todas as programadas  para o 3º trimestre.

Unha das actividades desenvolvidas neste trimestre foi a conmemoración do Día do Libro.

Os obxectivos a acadar foron os seguintes:
• Dar o xusto recoñecemento á figura e a obra dun profesor,   investigador e escritor contemporáneo  de Valdoviño , José Carlos Núñez Pérez, cun proxecto levado adiante polos Grupos de Traballo das TIC´s do noso Centro en colaboración co Dpto. de Lingua Galega e o E.D.L.G.

• Valorar a importancia da investigación e dos libros na nosa educación e nas nosas vidas.

• Elaborar un marcapáxinas conmemorativo do día.

Esta actividade estivo dirixida a todo o alumnado do centro e realizouse no terceiro trimestre. 
O Orzamento do marcapáxinas tivo un custo de 120,99 €. 

Debido á continuidade coa realización das actividades programadas coa E.N.L.G. de Ferrolterra, montamos as obras teatrais: ”A verdadeira historia de Carapuchiña Vermella”, “O plan xeral” e “Zongalo Quirico” para participar en Teatro con G. Supuxo a preparación,  montaxe  e asistencia ás representacións teatrais da programación da Concellaría de Educación do Concello de Ferrol.       Tamén foron representadas no colexio con motivo das Letras Galegas e na Casa de Cultura de Valdoviño por mor da participación do centro na Mostra de Teatro Infantil do noso Concello.


Os obxectivos traballados foron os seguintes:

• Achegar ao alumnado ao mundo do teatro a través da  posta en escea dunha  obra teatral.

• Disfrutar do teatro como representación artística.

• Valorar o esforzo dun traballo ben feito.

• Realizar unha actividade en prol da coeducación.

Esta actividade estivo dirixida a todo o alumnado do centro, á veciñanza de Valdoviño e ao alumnado dos centros de Ferrolterra. Realizouse no terceiro trimestre.
CONSECUCIÓN DOS OBXECTIVOS.

A consecución dos obxectivos propostos nas distintas actividades do proxecto acadouse practicamente na súa totalidade. Tentamos traballar os diferentes aspectos propostos, contando coa colaboración da Comunidade Educativa e da veciñanza das parroquias do concello que, debido á conmemoración do 40 aniversario do centro, foron invitados a participar nel e pensamos que aí está o segredo do éxito obtido: o traballo en equipo.

Puntos fortes: a coordinación entre os distintos equipos de traballo do centro e os departamentos é indispensable para que o EDLG poida levar adiante as distintas actividades xunto cos apoios imprescindibles de DACE , o  Equipo da Biblioteca e o incondicional do Equipo Directivo. Outro punto forte no presente curso é a implicación da xente das distintas  Parroquias do Concello xunto cos exalumnos e exalumnas para levar adiante a proxecto “Eu son de aldea” co apoio das AAVV , da ANPA e do propio Concello.
Puntos débiles: a falla de medios técnicos, nalgúns casos, e de espazos ben acondicionados para a realización das actividades, como é o caso dun salón de actos do que o colexio carece noutros, son a causa do difícil desenvolvemento dalgunha das actividades. precisaríamos maior presuposto para poder levar adiante outros proxectos.

PROPOSTAS DE MELLORA PARA O CURSO 14 - 15

Para o vindeiro curso seguiremos traballando nos proxectos plurianuais que temos en marcha e seguiremos dando especial importancia a todo o relacionado co  mundo das TIC´s e, especialmente, da TV. 
Doutra banda tentaremos acondicionar, na medida do posible, o centro e seguiremos implicando a organizacións e particulares do Concello de Valdoviño para conseguir, co seu apoio, realizar novas actividades cara ao vindeiro curso escolar.  
Valdoviño, a 26 de xuño de 2014.

Asdo: Teresa de Jesús Dopico Rivera

(Coordinadora do EDLG)

Vto. e prace do Director:

Asdo: Antonio Cebreiro Melero.
